
PASSO-CARRIERO
E Balin-balant, li campano an vira à brand en païs 
nostre pèr sauva la lengo…

Despartido de 
Jan-Pèire Belmon
Lou mèstre de la televisioun 
en lengo nostro s’es enana 
à l’age de 63 an.

Pajo 6

Lou Saloun di 
Santounié d’Arle
Zóu mai ! Fai 58 an, 
emé la Catalougno 
à l’ounour…

Pajo 7

Manifestacioun
pèr la lengo d’oc
Lou 24 d’óutobre tóuti lis  
aparaire de la lengo èron 
à Mount-Pelié…

Pajo  3

À LA UNO

Cop double 
à Mount-Pelié 

“ Dis Aup i Pirenèu e la man dins la 
man ”, coume lou voulié Frederi Mistral, 
mai de 15 000 aparaire, soun parla en 
bouco, an crida pèr carriero, lou dissate 
24 d’óutobre passa, à Mount-Pelié que 
“ la gardarien riboun-ribagno aquelo 
rebello lengo d’oc ”.

Osco pèr Anen Oc qu’ourganisè aquelo 
impourtanto manifestacioun bello provo 
de la resistènci que se pòu mena de-cou-
trìo fàci au sourdige dóu gouvèr parisen.

en Arle
“ De-coutrìo ” se dis pas pertout, pèr d’ùni 
Prouvençau rebroussié, aquelo “ naturalo 
e libro freirejacioun ” eisisto pas… 
I’a rèn que lou parla de Prouvènço que 
comto, soun toujour sourd au cant dóu 
Mèstre de Maiano.

Eh ! bèn, nàni ! despièi Aubagno,
Jusqu’au Velai, fin-qu’au Medò.
La gardaren riboun-ribagno,
Nosto rebello lengo d’O !

Basto! pèr bèn marca soun separatisme 
soun ana ourganisa un passo-carriero tra-
diciounau en Arle lou meme jour. “Jamai 
sant de païs a fa miracle”. Frederi Mistral, 
l’enfant dóu païs arlaten que pecaire s’es 
achini à vougué sauva sa lengo uno e 
unico, la lengo di troubadour, la lengo 
istourico de tout lou Miejour, trobo aro de 
pasto-messorgo que ié fan escorno.

Osco pamens pèr lou Couleitiéu 
Prouvènço que recampè aperaqui 2 700 
à 7 000 persouno, segound li journalisto 
à l’uei de faucoun. Mai subre-tout, au 
mitan di chivau de gardian e di bèlllis 
Arlatenco coustumado, pavounejavon lis 
ome poulitique en mau de noutourieta, 
Michèu Vauzelle, lou rèire presidènt dóu 
Counsèu Regiounau de Prouvènço-Aup-
Costo d’Azur, e tambèn li candidat à sa 
successioun Marioun Maréchal-Le Pen, 
Cristòu Castaner e Crestian Estrosi.
Qu’enchau se n’avié demié aquéli qu’apa-
renien au partit poulitique dóu gouverna-
men en plaço. Se manifestavo pas aqui 
contre aquéu gouvèr parisen que fai pas 
rèn. Èro un simple defilat de persounalita 
que capitèron de faire li bèu e assegurèron 
ansin la publicita d’aquelo “ Grando mar-
cho pèr la Prouvènço ”.

Gerard Lybien

Dissate 14 de nouvèmbre
L’Assouciacioun pèr l’Ensi-
gnamen de la Lengo d’Oc en 
Prouvènço counvido à soun 
coulòqui dins la salo di Fèsto 
d’Eigaliero sus lou tèmo de la 
lengo d’oc e la cansoun d’aro. 
Quéntis aport pèr la trasmes-
sioun de la lengo ?
Aquéu XIen coulòqui de 
l’A.E.L.O.C. cerco d’aprefoundi 
un tèmo toucant la trasmessioun 
de la lengo d’oc en s’apielant 
sus la situacioun councrèto de 
soun ensignamen en regioun 
emé tres lus sus lou sujèt :
- uno estrategìo d’espansioun 
en mitan escoulàri : sucès, ous-
tacle, ressourço.

- lou coulège dins la turbulènci.
- li revendicacioun priouritàri.

Prougramo
- 13 ouro 30 : Acuei - Duberturo 
de l’espousicioun e dis estand.
- 14 ouro 15 : Duberturo dóu 
coulòqui pèr M. lou Maire d’Ei-
galiero - Dicho di representant di 
Couleitivita partenàri - interven-
cioun di respounsable de l’Edu-
cacioun Naciounalo. 
- 15 ouro / 16 ouro : La trasmes-
sioun en mitan escoulàri : estat 
di liò.
- 16 ouro / 16 ouro 30 : lou cant 
en óucitan : la preso en man 
d’uno culturo e d’uno lengo - 
Intervencioun de Séuvan 

Chabaud (Universita de Mount-
Pelié III) e Camihe Martel, jour-
nalisto e musician.
- 16 ouro 30 / 17 ouro : Pauso - 
Vesito dis estand - Bevèndo.
17 ouro / 17 ouro 15 : La musico 
tradiciounalo de creacioun, la 
lengo d’oc e lou mitan educa-
tiéu - Intervencioun de Felipe 
Franceschi, Universita de z-Ais-
Marsiho, Seitour Musico et 
Sciènci de la Musico, e Deidié 
Maurell, musician e proufessour 
de lengo d’oc.
- 17 ouro 15 / 18 ouro 15 : Taulo 
redouno animado pèr Liza, 
musiciano e journalisto à FR3, 
e Gile Maille, counseié peda-
gougic en educacioun musicalo. 

Creatour e interprète au countat 
dóu jouine publi : Magali Bizot, 
Marìo-Nadalo Pieracci, Camihe 
Martel, Séuvan Chabaud, 
Miquèu Montanaro, e Manu 
Théron.
18 ouro 15 : Group voucau “ Cor 
de Lus ”.
19 ouro : Aperitiéu.
Lou coulòqui es bilengue, cadun 
pòu parla coume vòu. 
Espousicioun, vèndo de libre e 
doucumen. Estand d’associa-
cioun culturalo.

